
Grantha Malika Stotram

ગ્રન્થમાલિકાસ્તોત્રમ્

કૃષ્ણં વિદ્યાપતિં  નત્વા પૂર્ણબોધાદિસદ્ગુરૂન્ ।
જયતીર્થમુનીન્ નત્વા વક્ષ્યેશં ગ્રન્થમાલિકામ્॥ ૧॥
નારાયણેન વ્યાસેન પ્રેરિતસ્તત્ત્વસંવિદે ।
ગ્રન્થાન્ મધ્વશ્ચકારાસૌ સપ્તત્રિંશદમન્દધીઃ  ॥ ૨॥
ગીતાભાષ્યં વિધાયાદૌ પ્રથમં તુષ્ટિદં હરેઃ ।
ભાષ્ય-અણુભાષ્યે ચક્રેસ્થહ્યનુવ્યાખ્યાનમુત્તમમ્॥ ૩॥
પ્રમાણલક્ષણં નામ કથાલક્ષણ-સંજ્ઞિકમ્ ।
ઉપાધિખણ્ડનં ચક્રે માયાવાદસ્ય ખણ્ડનમ્॥ ૪॥
ચક્રે પ્રપઞ્ચમિથ્યાત્વમાનખણ્ડન મુચ્ચધીઃ ।
ચકાર તત્ત્વસઙ્ખ્યાનં સાધનં વિષ્ણુદર્શને॥ ૫॥
ગ્રન્થં તત્ત્વવિવેક-આખ્યં તત્ત્વોદ્યોતં હરેઃ પ્રિયમ્ ।
કર્મનિર્ણયનામાનં ગ્રન્થં ન્યાયાર્થબૃંહિતમ્॥ ૬॥
સુખતીર્થયતિશ્ચક્રે વિષ્ણુતત્ત્વનિર્ણયમ્ ।
ઋગ્ભાષ્યં ચ ચકારાસૌ સર્વવેદાર્થનિર્ણયમ્॥ ૭॥
ઐતરેયં તૈત્તિરીયં બૃહદારણ્યક મેવ ચ ।
ઈશાવાસ્યં કાઠકં ચ છાન્દોગ્યા-અથર્વણે તથા॥ ૮॥
માણ્ડૂક્યં નામ ષટ્પ્રશ્નં તથા તલવકારકમ્ ।
ચક્રે ભાષ્યાણિ દિવ્યાનિ દશોપનિષદાં ગુરુઃ॥ ૯॥
નિર્ણયં સર્વશાસ્ત્રાણાં ગીતાતાત્પર્ય સંજ્ઞકમ્ ।
સંન્યાયવિવૃતિં  નામ ન્યાયશાસ્ત્રનિકૃન્તનમ્ ॥ ૧૦॥
નરસિંહનખસ્તોત્રં   ચક્રે યમકભારતમ્ ।
દ્વાદશસ્તોત્રમકરોત્ કૃષ્ણામૃતમહાર્ણવમ્॥ ૧૧॥

ગ્રન્થમાલિકાસ્તોત્રમ્

તન્ત્રસારં ચકારાસૌ સદાચારસ્મૃતિં  સુધીઃ ।
શ્રીમદ્ભાગવતસ્યાપિ તાત્પર્યં જ્ઞાનસાધનમ્॥ ૧૨॥
મહાભારતતાત્પર્યનિર્ણયં સંશયચ્છિદમ્ ।
યતિપ્રણવકલ્પં ચ પ્રણવાર્થપ્રકાશકમ્॥ ૧૩॥
જયન્તીનિર્ણયં ચક્રે દેવકીગર્ભજન્મનઃ ।
કૃષ્ણસ્ય કૃષ્ણભક્તોઽયં દ્વૈપાયનકરાબ્જભૂઃ॥ ૧૪॥
ત્રિંશત્સહસ્રસઙ્ખ્યાકં   દ્વ્યધિકં તુષ્ટિદં હરેઃ ।
એતેષાં પાઠમાત્રેણ મધ્વેશઃ પ્રીયતે હરિઃ॥ ૧૫॥
વ્યાસતીર્થયતિર્નામ મધ્વગ્રન્થાનુકીર્તનમ્ ।
કૃતવાન્ જ્ઞાનમાત્રેણ પ્રીયતે કમલાપતિઃ॥ ૧૬॥
॥ ઇતિ શ્રીવ્યાસરાજતીર્થકૃતં શ્રીગ્રન્થમાલિકાસ્તોત્રં સમ્પૂર્ણમ્॥

The Grantha Malika StotraM of Sri Vyasaraja Theertha lists the 37 Works of Sri Acharya

Madhwa.

